
ΥΜΝΟΙ ΤΗΣ ΗΜΕΡΑΣ 

Εἰ καὶ ἐν τάφῳ κατῆλθες Ἀθάνατε, ἀλλὰ τοῦ ᾅδου καθεῖλες τὴν δύναμιν· καὶ ἀνέστης 

ὡς νικητής, Χριστὲ ὁ Θεός, γυναιξὶ Μυροφόροις φθεγξάμενος, Χαίρετε, καὶ τοῖς σοῖς 

Ἀποστόλοις εἰρήνην δωρούμενος, ὁ τοῖς πεσοῦσι παρέχων ἀνάστασιν.  

Ἐσφραγισμένου τοῦ μνήματος, ἡ Ζωὴ ἐκ τάφου ἀνέτειλας Χριστὲ ὁ Θεός, καὶ τῶν 

θυρῶν κεκλεισμένων, τοῖς Μαθηταῖς ἐπέστης, ἡ πάντων ἀνάστασις· Πνεῦμα εὐθὲς 

δι' αὐτῶν ἐγκαινίζων ἡμῖν, κατὰ τὸ μέγα σου ἔλεος.  

‘Ο εὐσχήµων Ἰωσήφ, ἀπὸ τοῦ ξύλου καθελών, τὸ ἄχραντόν σου Σῶµα, σινδόνι 

καθαρᾷ, εἰλήσας καὶ ἀρώµασιν, ἐν µνήµατι καινῷ, κηδεύσας ἀπέθετο· ἀλλὰ 

τριήµερος ἀνέστης Κύριε, παρέχων τῷ κόσµῳ τὸ µέγα ἔλεος.  

Ταῖς µυροφόροις Γυναιξί, παρὰ τὸ µνῆµα ἐπιστάς, ὁ Ἄγγελος ἐβόα· Τὰ µύρα τοῖς 

θνητοῖς ὑπάρχει ἁρµόδια, Χριστὸς δὲ διαφθορᾶς ἐδείχθη ἀλλότριος, ἀλλὰ 

κραυγάσατε· Ἀνέστη ὁ Κύριος, παρέχων τῷ κόσµῳ τὸ µέγα ἔλεος.  

Εύλογητός εἶ Χριστὲ ὁ Θεος ἡµῶν ὁ πανσόφους τοὺς ἁλιεῖς ἁναδείξας 

καταπέµψας αὐτοῖς τὸ Πνεῦµα τὸ ἅγιον καὶ δι᾽ αὐτῶν τῆν οἰκουµένην σαγηνεύσας 

φιλάνθρωπε δόξα Σοι.  

Ὁ ένσαρκος άγγελος, τών Προφητών η κρηπίς, ο δεύτερος Πρόδροµος τής 

παρουσίας Χριστού, Ηλίας ο ένδοξος, άνωθεν καταπέµψας, Ελισαίω τήν χάριν, 

νόσους αποδιώκει, καί λεπρούς καθαρίζει, διό καί τοίς τιµώσιν αυτόν βρύει 

ιάµατα.  

